
IR-REGOLAMENT TAL-KUNSILL (KEE) Nru 1191/69

tas-26 ta' Gunju 1969

dwar azzjoni mill-Istati Membri dwar l-obbligi inerenti fil-kuncett ta' servizz pubbliku fit-trasport
bil-ferrovija, bit-triq u bil-passaggi fuq l-ilma interni

IL-KUNSILL TAL-KOMUNITAJIET EWROPEJ,

Wara li kkunsidra t-Trattat li jistabbilixxi l-Komunità Ekono-
mika Ewropea, u b'mod partikolari l-Artikoli 75 u 94,

Wara li kkunsidra d-Deciżjoni tal-Kunsill tat-13 ta' Mejju
1965 (1) dwar l-armonizzazzjoni ta' certi dispożizzjonijiet li
jaffettwaw il-kompetizzjoni fit-trasport bil-ferrovija, bit-triq u
bil-passaggi fuq l-ilma interni,

Wara li kkunsidra l-proposta tal-Kummissjoni,

Wara li kkunsidra l-opinjoni tal-Parlament Ewropew (2),

Wara li kkunsidra l-opinjoni tal-Kunsill Ekonomiku u Soc-
jali (3),

Billi wiehed mill-ghanijiet tal-politika komuni dwar it-trasport
huwa li jigu eliminati diskrepanzi li jistghu jikkawżaw distors-
joni sostanzjali fil-kondizzjonijiet inerenti fil-kuncett ta' servizz
pubbliku li huma imposti fuq intrapriżi tat-trasport mill-Istati
Membri;

Billi huwa ghalhekk mehtieg li jintemmu l-obbligi ta' servizz
pubbliku definiti f'dan ir-Regolament; billi, madanakollu, huwa
essenzjali f'certi każijiet li jinżammu dawn l-obbligi sabiex jigi
żgurat servizz ta' trasport adegwat; billi l-adegwatezza tas-ser-
vizzi tat-trasport trid tigi eżaminata fid-dawl tal-qaghda tal-
provvista u tad-domanda fis-settur tat-trasport u tal-htigiet tal-
komunità;

Billi dawn il-miżuri ta' terminazzjoni ma ghandhomx japplikaw
ghal rati u kondizzjonijiet tat-trasport imposti fuq intrapriżi
tat-trasport tal-passiggieri fl-interessi ta' kategorija jew katego-
riji partikolari ta' persuni;

Billi, bl-iskop li jigu implimentati dawn il-miżuri, huwa neces-
sarju li wiehed jiddefinixxi l-obbligi ta' servizz pubbliku varji li
jaqghu taht dan ir-Regolament; billi dawn l-obbligi jinkludu l-
obbligu li wiehed jopera, l-obbligu li wiehed igorr u obbligi
marbutin mat-tariffi;

Billi ghandha tithalla f'idejn l-Istati Membri li mill-inizjattiva
taghhom jiehdu miżuri sabiex itemmu jew sabiex iżommu
obbligi ta' servizz pubbliku; billi, madanakollu, dawn l-obbligi
jinvolvu piżijiet finanzjarji ghall-intrapriżi tat-trasport, dawn ta'
l-ahhar ghandhom jkunu jistghu japplikaw ghat-terminazzjoni
taghhom lill-awtoritajiet kompetenti ta' l-Istati Membri;

Billi huwa approprjat li jigi stabbilit li intrapriżi tat-trasport
jistghu japplikaw ghat-terminazzjoni ta' obbligi ta' servizz pub-
bliku biss meta dawn l-obbligi jinvolvulhom żvantaggi ekono-
mici stabbiliti skond il-proceduri komuni definiti f'dan ir-Rego-
lament;

Billi, sabiex joghlew il-livelli ta' servizz, l-intrapriżi tat-trasport
ghandhom ikunu jistghu, meta jkunu qeghdin jaghmlu l-appli-
kazzjonijiet taghhom, jipproponu l-użu ta' xi forma ohra ta'
trasport li hija iktar adattata ghat-traffiku inkwistjoni;

Billi, meta jiddeciedu favur li jinżammu certi obbligi ta' servizz
pubbliku l-awtoritajiet kompetenti ta' l-Istati Membri jridu
jkunu kapaci jżidu mad-deciżjoni taghhom kondizzjonijiet li
aktarx itejbu r-riżultati ta' l-operazzjonijiet inkwistjoni; billi
meta jiddeciedu li jtemmu obbligu ta' servizz pubbliku l-awto-
ritajiet kompetenti jridu, madanakollu, sabiex jiżguraw il-prov-
vista ta' servizzi tat-trasport adegwati, jkunu kapaci jipprovdu
ghall-introduzzjoni ta' servizz alternattiv;

Billi, sabiex jigu kkunsidrati l-interessi ta' l-Istati Membri kollha,
ghandha tigi introdotta procedura Komunitarja ghal każijiet
fejn it-terminazzjoni ta' obbligu biex wiehed jopera jew igorr
tista' tinterferixxi ma' l-interessi ta' Stat Membru iehor;

Billi huwa mixtieq, sabiex l-istudju ta' l-applikazzjonijiet minn
intrapriżi ghat-terminazzjoni ta' obbligi ta' servizz pubbliku

(1) GU 88, ta' l-24.5.1965, p. 1500/65.
(2) GU C 27, tat- 28.3.1966, p. 18.
(3) GU C 49, tas- 17.5.1968, p. 15.

jkun jista' jsir sew, li jigu stabbiliti limiti taż-żmien kemm ghas-
sottomissjoni ta' dawn l-applikazzjonijiet kif ukoll ghall-istudju
taghhom mill-Istati Membri;

Billi, skond l-Artikolu 5 tad-Deciżjoni tal-Kunsill tat-13 ta'
Mejju 1965 dwar l-armonizzazzjoni ta' certi dispożizzjonijiet li
jaffettwaw il-kompetizzjoni fit-trasport bil-ferrovija, bit-triq u
bil-passaggi fuq l-ilma interni, kull deciżjoni mill-awtoritajiet
kompetenti sabiex jinżamm xi obbligu ta' servizz pubbliku
definit f'dan ir-Regolament tinkorpora obbligu ta' hlas ta' kum-
pens fir-rigward ta' piżijiet finanzjarji li jistghu jaqghu fuq l-
intrapriżi tat-trasport;

Billi malli tittiehed deciżjoni minn Stat Membru sabiex
jinżamm obbligu ta' servizz pubbliku partikolari jinholoq id-
dritt li l-impriża tat-trasport tiehu kumpens; billi, madanakollu,
minhabba li l-budgets isiru fuq bażi annwali dan id-dritt ma jis-
tax jinholoq waqt il-perjodu inizjali ta' l-operat ta' dan ir-Rego-
lament qabel l-1 ta' Jannar 1971; bill din id-data tista' tinbidel
ghal data ohra f'każ li l-limitu ta' żmien ghall-istudju ta' l-appli-
kazzjonijiet minn intrapriżi tat-trasport jigi mtawwal;

Billi wkoll, l-Artikolu 6 tad-Deciżjoni tal-Kunsill tat-13 ta' Mejju
1965 dwar l-armonizzazzjoni ta' certi dispożizzjonijiet li jaf-
fettwaw il-kompetizzoni fit-trasport bil-ferrovija, bit-triq u bil-
passaggi fuq l-ilma interni, jiddisponi li l-Istati Membri jridu
jaghtu kumpens fir-rigward ta' piżijiet finanzjarji li jaqghu fuq
t-trasport ta' passiggieri minhabba l-applikazzjoni ta' rati u
kondizzjonijiet tat-trasport imposti fl-interessi ta' kategorija
wahda jew iżjed ta' persuni; billi dan il-kumpens ghandu jopera
mill-1 ta' Jannar 1971; billi d-data operattiva tista', permezz ta'
azzjoni fuq livell komunitarju, tigi posposta ghal sena f'każ li
Stat Membru jiltaqa' ma' diffikultajiet specjali;

Billi l-kumpens ghal piżijiet finanzjarji li jaqghu fuq intrapriżi
tat-trasport minhabba ż-żamma ta' obbligi ta' servizz pubbliku
jrid isir skond proceduri komuni; billi, sabiex jinhadem l-
ammont tal-kumpens, iridu jigu kkunsidrati l-effetti li t-termi-
nazzjoni ta' dawn l-obbligi jista' jkollha fuq l-attivitajiet ta' l-
impriża;

Billi d-dispożizzjonijiet ta' dan ir-Regolament ghandhom jigu
applikati ghal kull obbligu pubbliku gdid skond kif definit f'dan
ir-Regolament fuq impriża tat-trasport;

Billi, minhabba li hlasijiet ta' kumpens taht dan ir-Regolament
ghandhom jinghataw mill-Istati Membri skond il-proceduri
komuni li jinsabu f'dan ir-Regolament, dawn il-hlasijiet ghand-
hom jigu eżentati mill-procedura ta' informazzjoni preliminarja
li tinsab fl-Artikolu 93(3) tat-trattat li jistabbilixxi l-Komunità
Ekonomika Ewropea;

Billi l-Kummissjoni ghandha jkolla s-setgha li tikseb minnghand
l-Istati Membri kull informazzjoni relevanti li tikkoncerna l-
applikazzjoni ta' dan ir-Regolament;

Billi, sabiex il-Kunsill ikun jista' jistudja s-sitwazzjoni f'kull Stat
Membru fir-rigward ta' l-implimentazzjoni ta'dan ir-Regola-
ment, il-Kummissjoni ghandha tissottometti rapport dwar dan
lill-Kunsill qabel il-31 ta' Dicembru 1972;

Billi huwa mixtieq li jigi żgurat li l-Istati Membri jpoggu ghad-
dispożizzjoni ta' l-intrapriżi tat-trasport mezzi xierqa li jipper-
mettu lil dawn ta' l-ahhar li jaghmlu rappreżentazzjonijiet dwar
l-interessi taghhom fir-rigward ta' deciżjonijiet individwali
mehuda mill-Istati Membri taht dan ir-Regolament;

Billi, minhabba li preżentament dan ir-Regolament ghandu jap-
plika ghal operazzjonijiet tat-trasport bil-ferrovija tas-sitt intra-
priżi nazzjonali tal-ferrovija ta' l-Istati Membri u, fir-rigward ta'
intrapriżi tat-trasport ohrajn, ghal intrapriżi li fil-bicca l-kbira
ma jipprovdux servizzi ta' trasport ta' karattru lokali jew regjo-
nali, il-Kunsill irid jiddeciedi fi żmien tliet snin mid-dhul fis-
sehh ta' dan ir-Regolament x'miżuri ghandhom jittiehdu fir-
rigward ta' obbligi ta' servizz pubbliku li ghandhom x'jaqsmu
ma' operazzjonijiet tat-trasport li ma jaqghux taht dan ir-Rego-
lament;

ADOTTA DAN IR-REGOLAMENT:

IT-TAQSIMA I

Dispożizzjonijiet generali

L-Artikolu 1

1. L-Istati Membri ghandhom itemmu l-obbligi kollha
inerenti fil-kuncett ta' servizz pubbliku kif definit f'dan ir-Rego-
lament impost fuq trasport bil-ferrovija, bit-triq u bil-passaggi
fuq l-ilma interni.

2. Madanakollu, obbligi bhal dawn jistghu jinżammu
sakemm ikunu essenzjali sabiex tigi żgurata l-provvista ade-
gwata ta' servizzi tat-trasport.

3. Il-paragrafu 1 m'ghandux japplika, fir-rigward ta' trasport
ta' passiggieri, ghal rati u kondizzjonijiet ta' trasport imposti
minn Stat Membru fl-interessi ta' kategorija wahda jew iżjed ta'
persuni;

4. Piżijiet finanzjarji li jaqghu fuq intrapriżi tat-trasport
minhabba ż-żamma ta' l-obbligi imsemmija fil-paragrafu 2, jew
minhabba l-applikazzjoni tar-rati u l-kondizzjonijiet msemmija
fil-paragrafu 3, ghandhom ikunu soggetti ghal kumpens mah-
dum skond il-proceduri komuni li jinsabu f'dan ir-Regolament.

L-Artikolu 2

1. “Obbligi ta' servizz pubbliku” tfisser obbligi li l-impriża
tat-trasport partikolari, jekk ikollha tqis l-interessi kummercjali
taghha biss, ma tinkarigax ruhha minnhom jew ma tinkarigax
ruhha bl-istess mod jew taht l-istess kondizzjonijiet.

2. Obbligi ta' servizz pubbliku skond it-tifsira tal-paragrafu
1 jikkonsistu fl-obbligu li wiehed jopera, l-obbligu li wiehed
igorr u obbligi ta' tariffi.

3. Ghall-iskopijiet ta' dan ir-Regolament “l-obbligu li ggorr”
tfisser kull obbligu impost fuq impriża tat-trasport li tiehu, fir-
rigward ta' kull rotta jew installazzjonijiet li hija awtorizzata tah-
dem b'licenzja jew b'awtorizzazzjoni ekwivalenti, il-miżuri
necessarji kollha sabiex jigi żgurat servizz tat-trasport li jissod-
disfa standards fissi ta' kontinwità, regolarità u volum. Tinkludi
wkoll kull obbligu li jinghataw servizzi addizzjonali u kull
obbligu li jinżammu f'kondizzjoni tajba rotot, apparat — sa
fejn din tkun żejda ghall-bżonnijet tas-sistema ta' toroq b'mod
generali — u installazzjonijiet wara li jkunu gew irtirtati s-ser-
vizzi.

4. Ghall-iskopijiet ta' dan ir-Regolament, “l-obbligu li ggorr”
tfisser kull obbligu impost fuq intrapriża tat-trasport li taccetta
li tiehu, fir-rigward ta' kull rotta jew installazzjonijiet li hija
awtorizzata tahdem b'licenzja jew b'awtorizzazzjoni ekwiva-
lenti, il-miżuri kollha mehtiega sabiex tiżgura l-provvista ta'
servizz tat-trasport li jissodisfa livelli fissi ta' kontinwità, regola-
rità u kapacità.

5. Ghall-iskopijiet ta' dan ir-Regolament, “obbligi ta' tariffi”
tfisser kull obbligu impost fuq intrapriżi tat-trasport li jappli-
kaw, b'mod partikolari fir-rigward ta' certi kategoriji ta' passig-
giera, certi kategoriji ta' oggetti, jew certi rotot, rati fissi jew
approvati minn xi awtorita' pubblika li huma kontra l-interessi
kummercjali ta' l-impriża u li jirriżultaw mill-impożizzjoni ta'
dispożizzjonijiet ta' tariffi specjali, jew minn cahda li jigu
mmodifikati,.

Id-dispożizzjonijiet tas-subparagrafu precedenti ma japplikawx
fir-rigward ta' obbligi li jirriżultaw minn miżuri generali ta'
politika ta' prezzijiet li tapplika ghall-ekonomija kollha b'mod
generali jew ghall-miżuri mehuda fir-rigward ta' rati ta' trasport
u kondizzjonijiet b'mod generali bil-ghan li jigi organizzat is-
suq tat-trasport jew parti minnu.

IT-TAQSIMA II

Principji komuni dwar it-terminazzjoni jew iż-żamma ta'
obbligi ta' servizz pubbliku

L-Artikolu 3

1. Jekk l-awtoritajiet kompetenti ta' l-Istati Membri jidde-
ciedu li jżommu, totalment jew parzjalment, xi obbligu ta' ser-
vizz pubbliku, u meta dan jista' jsir b'iktar minn mod wiehed,
li kull wiehed minnhom ikun kapaci jiżgura, waqt li jissodisfa
kondizzjonijiet simili, il-provvista ta' servizzi tat-trasport ade-
gwati, l-awtoritajiet kompetenti jridu jaghżlu l-mod li jiswa l-
inqas lill-Komunità.

2. L-adegwatezza ta' servizzi tat-trasport ghandha tigi
eżaminati wara li jigu kkunsidrati:

(a) l-interess pubbliku;

(b) il-possibbiltà li jintużaw mezzi tat-trasport ohrajn u l-kapa-
cità ta' dawn il-mezzi li jaqdu l-bżonnijiet ta' trasport li
jkunu qeghdin jigu kkunsidrati;

(c) ir-rati u l-kondizzjonijiet ta' trasport li jistghu jigu kkwotati
lill-utenti.

L-Artikolu 4

1. Huwa f'idejn l-intrapriżi tat-trasport li japplikaw lill-
awtoritajiet kompetenti ta' l-Istati Membri ghat-terminazzjoni
shiha jew parzjali ta' xi obbligu ta' servizz pubbliku fejn dan l-
obbligu huwa ta' żvantagg ekonomiku ghalihom.

2. Fl-applikazzjonijiet taghhom, l-intrapriżi tat-trasport jist-
ghu jipproponu s-sostituzzjoni ta' xi forma ohra ta' trasport
ghall-forom li qeghdin jintużaw. L-intrapriżi ghandhom jappli-
kaw id-dispożizzjonijet ta' l-Artikolu 5 sabiex jikkalkolaw
kemm jistghu jiffrankaw sabiex itejbu l-qaghda finanzjarja tagh-
hom.

L-Artikolu 5

1. Kull obbligu li wiehed jopera jew igorr, ghandu jitqies li
jimponi żvantaggi ekonomici meta t-tnaqqis tal-piż finanzjarju
li jista' jirriżulta minhabba t-terminazzjoni totali jew parzjali ta'
l-obbligu, fir-rigward ta' operazzjoni jew grupp ta' operazzjoni-
jiet affetwati minn dak l-obbligu, jeccedi t-tnaqqis fid-dhul li jir-
riżulta minn dik it-terminazzjoni.

L-iżvantaggi ekonomici ghandhom jigu determinati fuq il-bażi
ta' stqarrija, jekk hemm bżonn attwalizzata, ta' l-iżvantaggi
ekonomici annwali rappreżentanti mid-differenza bejn it-tnaq-
qis fil-piż finanzjarju annwali u d-dhul annwali li jirriżulta mit-
terminazzjoni ta' l-obbligu.

Madanakollu, jekk l-obbligu li wiehed jopera jew li jgorr ikopri
kategorija wahda jew iżjed tat-traffiku tal-passiggieri jew ta'
oggetti fuq is-sistema ta' toroq kollha jew parti sostanzjali
minnha, il-piż finanzjarju li jista' jigi eliminat bit-terminazzjoni
ta' l-obbligu ghandu jigi stmat billi jigu allokati fost il-kategoriji
varji ta' traffiku l-ispejjeż totali li jaqghu fuq l-impriża minn-
habba l-attivitajiet ta' trasport taghha.

07/Vol. 1 21Il-Gurnal Ufficjali ta' l-Unjoni EwropeaMT



F'każ bhal dan l-iżvantagg ekonomiku ghandu jkun daqs id-dif-
ferenza bejn l-ispejjeż li jistghu jigu allokati lil dik il-parti ta' l-
attivitajiet ta' l-impriża affettwata mill-obbligu ta' servizz pub-
bliku u d-dhul korrispondenti.

L-iżvantaggi ekonomici ghandhom jigu determinati billi wiehed
jikkunsidra l-effetti ta' l-obbligu fuq l-attivitajiet ta' l-impriża
b'mod generali.

2. Obbligu dwar tariffi ghandu jitqies li johloq żvantaggi
ekonomici meta d-differenza bejn id-dhul mit-traffiku li ghalih
japplika l-obbligu u l-piż finanzjarju ta' dan it-traffiku tkun
inqas mid-differenza bejn id-dhul li jista' jigi generat minn dak
it-traffiku u l-piż finanzjarju relattiv jekk ix-xoghol isir fuq bażi
kummercjali, waqt li jigu kunsidrati kemm l-ispejjeż ta' dawk l-
operazzjonijiet li huma soggetti ghall-obbligu kif ukoll il-
qaghda tas-suq.

L-Artikolu 6

1. Fi żmien sena mid-dhul fis-sehh ta' dan ir-Regolament l-
intrapriżi tat-trasport ghandhom jippreżentaw lill-awtoritajiet
kompetenti l-applikazzjonijiet msemmija fl-Artikolu 4.

L-intrapriżi tat-trasport jistghu jippreżentaw applikazzjonijiet
wara l-iskadenza tal-perjodu hawn fuq imsemmi jekk isibu li d-
dispożizzjonijiet ta' l-Artikolu 4(1) huma ssoddisfati.

2. Deciżjonijiet biex jinżamm obbligu ta' servizz pubbliku
jew parti minnu, jew li jigi terminat fl-ahhar ta' perjodu speci-
fikat, ghandhom jipprovdu ghal kumpens li ghandu jinghata
fir-rigward tal-piżijiet finanzjarji li jirrisultaw minn dan; l-
ammont ta' dan il-kumpens ghandu jigi determinat skond il-
proceduri komuni li jinsabu fl-Artikoli 10 sa 13.

3. L-awtoritajiet kompetenti ta' l-Istati Membri ghandhom
jiehdu deciżjonijiet fi żmien sena mid-data ta' meta l-applikaz-
zjoni tigi preżentata fir-rigward ta' l-obbligi li wiehed jopera
jew li jgorr, u fi żmien sitt xhur fir-rigward ta' obbligi ta'
tariffi.

Id-dritt ghall-kumpens ghandu jinholoq fid-data tad-deciżjoni
mill-awtoritajiet kompetenti iżda taht ebda cirkustanzi mhux
qabel l-1 ta' Jannar 1971.

4. Madanakollu, jekk l-awtoritajiet kompetenti ta' l-Istati
Membri jikkunsidraw li hija necessarja minhabba n-numru u l-
importanza ta' l-applikazzjonijet ippreżentati minn kull intra-
priża, huma jistghu jestendu l-perjodu stabbilit fl-ewwel subpa-
ragrafu tal-paragrafu 3 sa l-1 ta' Jannar 1972 sa l-iktar tard.
F'dan il-każ, id-dritt ghall-kumpens ghandu jinholoq f'dik id-
data.

Jekk ikunu behsiebhom jużaw dan il-poter, l-awtoritajiet kom-
petenti ta' l-Istati Membri ghandhom jinfurmaw lill-intrapriżi
kkoncernati b'dan fi żmien sitt xhur wara l-preżentazzjoni ta' l-
applikazzjonijiet.

Jekk xi Stat Membru jiltaqa' ma xi diffikultajiet specjali, il-Kun-
sill jista', fuq talba ta' dak l-Istat u fuq proposta mill-Kummiss-
joni, jawtorizza lill-Istat ikkoncernat sabiex jestendi sa l-1 ta'
Jannar 1973 il-limitu ta' żmien indikat fl-ewwel subparagrafu
ta' dan il-paragrafu.

5. Jekk l-awtoritajiet kompetenti ma jkunux waslu ghal
deciżjoni saż-żmien preskritt, l-obbligu li fir-rigward tieghu
tkun saret l-applikazzjoni ghal terminazzjoni taht l-Artikolu
4(1) ghandu jigi terminat.

6. Il-Kunsill ghandu, fuq il-bażi ta' rapport ippreżentat mill-
Kummissjoni qabel il-31 ta' Dicembru 1972, jistudja s-sitwaz-
zjoni f'kull Stat Membru fir-rigward ta' l-implimentazzjoni ta'
dan ir-Regolament.

L-Artikolu 7

1. Ma' kull deciżjoni biex jinżamm obbligu jistghu jigu meh-
muża kondizzjonijiet imfassla biex itejbu l-qligh mill-operaz-
zjonijiet affettwati mill-obbligu inkwistjoni.

2. Kull deciżjoni biex jintemm obbligu tista' tipprovdi
ghall-introduzzjoni ta' servizz alternattiv. F'każ bhal dan
it-terminazzjoni ma tidholx fis-sehh qabel ma jkun beda jopera
s-servizz alternattiv.

L-Artikolu 8

1. L-Istat Membru kkoncernat ghandu jikkomunika lill-Kum-
missjoni, qabel l-implimentazzjoni, kull miżura li ttemm l-
obbligu li wiehed jopera jew li wiehed igorr li hu jipproponi li
jiehu fir-rigward ta' kull rotta jew servizz tat-trasport li tista'
taffettwa l-kummerc jew it-traffiku bejn l-Istati Membri. Huwa
ghandu jinforma lill-Istati Membri l-ohrajn b'dan.

2. Jekk il-Kummissjoni jidhrilha li huwa necessarju jew jekk
Stat Membru iehor jaghmel talba, il-Kummissjoni ghandha tik-
konsulta lill-Istati Membri dwar il-miżura proposta.

3. Il-Kummissjoni ghandha, fi żmien xahrejn wara li tircievi
l-komunikazzjoni msemmija fil-paragrafu 1, tindirizza opinjoni
jew rakkomandazzjoni lill-Istati Membri kollha kkoncernati.

IT-TAQSIMA III

Kif ir-rati u l-kondizzjonijiet tat-trasport imposti
fl-interessi ta' kategorija jew kategoriji partikolari ta'

persuni japplikaw ghat-trasport ta' passiggieri

L-Artikolu 9

1. L-ammont ta' kumpens fir-rigward ta' piżijiet finanzjarji li
jaqghu fuq intrapriżi, minhabba l-applikazzjoni ta' rati u kon-
dizzjonijiet tat-trasport imposti fl-interessi ta' kategorija jew
kategoriji partikolari ta' persuni ghat-trasport ta' passiggieri,
ghandu jigi stabbilit skond il-proceduri komuni li jinsabu fl-
Artikoli 11 sa 13.

2. Il-kumpens ghandu jibda jithallas mill-1 ta' Jannar 1971.

Jekk xi Stat Membru jiltaqa' ma' xi diffikultajiet specjali, il-Kun-
sill jista', fuq talba ta' dak l-Istat u proposta mill-Kummissjoni,
jawtorizza lill-Istat ikkoncernat sabiex ibiddel dik id-data ghall-
1 ta' Jannar 1972.

3. Applikazzjonijiet ghall-kumpens ghandhom jigu ppreżen-
tati lill-awtoritajiet kompetenti ta' l-Istati Membri.

IT-TAQSIMA IV

Proceduri komuni ta' kumpens

L-Artikolu 10

1. L-ammont ta' kumpens imsemmi fl-Artikolu 6 ghandu,
f'każ ta' obbligu li wiehed jopera jew li jgorr, ikun daqs id-diffe-
renza bejn it-tnaqqis fil-piż finanzjarju u t-tnaqqis fid-dhul ta'
l-impriża jekk l-obbligu relevanti kollu jew il-parti relevanti
minnua gew mitmuma ghall-perjodu ta' żmien taht
kunsiderazzjoni.

Madanakollu, jekk il-kalkolu ta' l-iżvantagg ekonomiku kien sar
billi gie allokat fost il-partijiet differenti ta' l-attivitajiet taghha
tat-trasport l-ispejjeż totali li waqghu fuq l-intrapriża fir-
rigward ta' dawk l-attivitajiet tat-trasport, l-ammont ta' kum-
pens ghandu jkun daqs id-differenza bejn l-ispejjeż allokabbli
ghal dik il-parti ta' l-attivitajiet ta' l-intrapriża affettwata mill-
obbligu ta' servizz pubbliku u d-dhul relattiv.

2. Sabiex jigu determinati l-piżijiet finanzjarji u d-dhul
imesmmi fil-paragrafu 1, l-effetti tat-terminazzjoni ta' l-obbligu
inkwistjoni fuq l-attivitajiet ta' l-impriża b'mod generali ghand-
hom jigu meqjusa.

L-Artikolu 11

1. L-ammont ta' kumpens imsemmi fl-Artikolu 6 u fl-Arti-
kolu 9(1) ghandu, f'każ ta' obbligu ta' tariffa, ikun daqs id-diffe-
renza bejn iż-żewg ammonti skond kif gej:

(a) L-ewwel ammont ghandu jkun daqs id-differenza bejn,
min-naha wahda, il-prodott tan-numru anticipat ta' l-unita-
jiet ta' kejl tat-trasport u:

– jew l-iktar rata favorevoli eżistenti li tista' tintalab mill-
utenti jekk l-obbligu inkwistjoni ma kienx jeżisti; jew,

– meta ma jkunx hemm rata bhal din, ir-rata li l-impriża
kienet tapplika li kieku kienet qieghda topera fuq bażi
kummercjali u li kieku jigu meqjusa kemm l-ispejjeż ta'
l-operazzjoni partikolari kif ukoll il-qaghda tas-suq;

u, min-naha l-ohra, il-prodott tan-numru attwali ta' unita-
jiet ta' kejl tat-trasport u r-rata imposta ghall-perjodu li
jkun qieghed jigi kkunsidrat.

(b) It-tieni ammont ghandu jkun daqs id-differenza bejn l-
ispejjeż li jirriżultaw jekk tigi applikata jew l-iktar rata
favorevoli eżistenti jew ir-rata li l-impriża kienet tapplika li
kieku kienet qieghda topera fuq bażi kummercjali u l-
ispejjeż li fil-fatt saru taht taht ir-rata obbligatorja.

2. Meta, minhabba l-qaghda tas-suq, il-kumpens ikkalkulat
skond id-dispożizzjonijiet tal-paragrafu 1 m'huwiex biżżejjed
biex ikopri l-ispejjeż totali tat-traffiku affettwati bl-obbligu tat-
tariffi partikolari, l-ammont ta' kumpens imsemmi fl-Artikolu
9(1) ghandu jkun daqs id-differenza bejn dawn l-ispejjeż u d-
dhul minn dan it-traffiku. Kull kumpens li jkun digà sar taht l-
Artikolu 10 ghandu jigi meqjus meta jsir dan il-kalkolu.

3. Sabiex jigu determinati l-ispejjez u d-dhul msemmi fil-
paragrafu 1, l-effetti tat-terminazzjoni ta' l-obbligu inkwistjoni
fuq l-attivitajiet ta' l-impriża b'mod generali ghandhom jigu
kunsidrati.

L-Artikolu 12

Spejjeż li jirrżsultaw miż-żamma ta' obbligi ghandhom jigu kal-
kolati fuq il-bażi ta' amministrazzjoni efficjenti ta' l-impriża u
l-provvista ta' servizzi ta' trasport ta' kwalità adegwata.

Imghaxijiet relatati mal-kapital jistghu jitnaqqsu mill-imghaxi-
jiet li jigu meqjusa waqt il-kalkolu ta' l-ispejjeż.

L-Artikolu 13

1. Deciżjonijiet mehuda taht l-Artikoli 6 u 9 ghandhom jif-
fissaw bil-quddiem l-ammont ta' kumpens ghal perjodu ta'
mill-inqas sena. Fl-istess hin ghandhom jiddeterminaw il-fatturi
li jista' jkun jisthoqqilhom aggustament ta' dak l-ammont.

2. L-aggustament ta' l-ammont imsemmi fil-paragrafu 1
ghandu jsir kull sena, wara l-gheluq tal-kontijiet annwali ta' l-
intrapriża partikolari.

3. Il-hlas ta' kumpens iffissat bil-quddiem ghandu jsir bin-
nifs. Il-hlas ta' kull somom dovuti minhabba l-aggustament
imsemmi fil-paragrafu 2 ghandu jsir immedjatament wara li l-
ammont ta' l-aggustament ikun gie stabbilit.

IT-TAQSIMA IV

Impożizzjoni ta' obbligi godda ta' servizz pubbliku

L-Artikolu 14

1. Hlief ghall-każijiet li jaqghu taht l-Artikolu 1(3), wara d-
data tad-dhul fis-sehh ta' dan ir-Regolament l-Istati Membri jist-
ghu jimponu obbligi ta' servizz pubbliku fuq intrapriża tat-
trasport biss sa fejn dawn l-obbligi ikunu essenzjali sabiex tigi
żgurata l-provvista adegwata ta' servizzi tat-trasport.

2. Meta obbligi imposti b'dan il-mod joholqu ghall-intrapriżi
tat-trasport żvantaggi ekonomici skond it-tifsira ta' l-Artikolu
5(1) u (2) jew piżijiet finanzjarji skond it-tifsira ta' l-Artikolu 9,
l-awtoritajiet kompetenti ta' l-Istati Membri ghandhom, waqt li
jkunu qeghdin jiddeciedu li jimponu dawn l-obbligi, jipprovdu
ghal ghotjiet ta' kumpens fir-rigward tal-piżijiet finanzjarji li jir-
riżultaw minnhom. Id-dispożizzjonijiet ta' l-Artikoli 10 sa 13
ghandhom japplikaw.

IT-TAQSIMA V

Dispożizzjonijiet finali

L-Artikolu 15

Deciżjonijiet mehuda mill-awtoritajiet kompetenti ta' l-Istati
Membri skond id-dispożizzjonijiet ta' dan ir-Regolament,
ghandhom jistqarru r-ragunijiet li fuqhom huma bbażati u
ghandhom jigu ppubblikati b'mod xieraq.

L-Artikolu 16

L-Istati Membri ghandhom jiżguraw li l-intrapriżi tat-trasport,
fil-kapacità taghhom bhala intrapriżi tat-trasport, jinghataw l-
opportunitá li jaghmlu rappreżentazzjonijiet dwar l-interessi
taghhom, b'mezzi xierqa, fir-rigward ta' deciżjonijiet mehuda
taht dan ir-Regolament.

L-Artikolu 17

1. Il-Kummissjoni tista' titlob lill-Istati Membri li jghaddulha
kull informazzjoni relevanti dwar l-operazzjoni ta' dan ir-Rego-
lament. Kull meta hija tikkunsidra li huwa mehtieg, il-Kum-
missjoni ghandha tikkonsulta ma' l-Istati Membri kkoncernati.

2. Il-kumpens imhallas taht dan ir-Regolament ghandu jkun
eżenti mill-procedura ta' informazzjoni preliminari li tinsab fl-
Artikolu 93(3) tat-Trattat li jistabbilixxi l-Komunità Ekonomika
Ewropea.

L-Istati Membri ghandhom jghaddu minnufih lill-Kummissjoni
dettalji, klassifikati skond il-kategorija ta' l-obbligu, ta' hlasijiet
ta' kumpens maghmula fir-rigward ta' piżijiet finanzjarji li
jkunu waqghu fuq intrapriżi tat-trasport minhabba ż-żamma
ta' l-obbligi ta' servizz pubbliku li jinsabu fl-Artikolu 2 jew
minhabba l-applikazzjoni tar-rati u l-kondizzjonijiet tat-trasport
imposti fl-interessi ta' kategorija jew kategoriji partikolari ta'
persuni ghat-trasport ta' passiggieri.

L-Artikolu 18

1. L-Istati Membri ghandhom, wara li jikkonsultaw lill-Kum-
missjoni u fi żmien tajjeb, jadottaw dawk il-ligijiet, regolamenti
u dispożizzjonijiet amministrattivi li jistghu jkunu mehtiega
ghall-implimentazzjoni ta' dan ir-Regolament u b'mod partiko-
lari l-Artikolu 4.

2. Fuq talba ta' Stat Membru, jew jekk il-Kummissjoni tqis li
huwa xieraq, din ta' l-ahhar ghandha tikkonsulta ma' l-Istati
Membri kkoncernati dwar it-termini proposti tal-miżuri msem-
mija fil-paragrafu 1.

L-Artikolu 19

1. Fir-rigward ta' intrapriżi tal-ferrovija, dan ir-Regolament
ghandu, fir-rigward ta' l-operazzjonijiet ta' trasport taghhom,
japplika ghall-intrapriżi li gejjin:

– Société nationale des chemins de fer belges (SNCB) / Natio-
nale Maatschappij der Belgische Spoorwegen (NMBS),

– Deutsche Bundesbahn (DB),

– Société nationale des chemins de fer français (SNCF),

– Azienda autonoma delle Ferrovie dello Stato (FS),

– Société nationale des chemins de fer luxembourgeois (CFL),

– Naamloze Vennootschap Nederlandse Spoorwegen (NS).

2. Fir-rigward ta' intrapriżi tat-trasport ohrajn, dan ir-Rego-
lament ma japplikax ghal intrapriżi li jipprovdu l-iktar servizzi
tat-trasport ta' karattru lokali jew regjonali.

3. Fi żmien tliet snin mid-dhul fis-sehh ta' dan ir-Regola-
ment il-Kunsill ghandu, fuq il-bażi tal-principji u l-ghanijiet
elenkati fit-Taqsima II tad-Deciżjoni tieghu tat-13 ta' Mejju
1965, jiddeciedi dwar l-azzjoni li ghandha tittiehed fir-rigward
ta' l-obbligi inerenti fil-kuncett ta' servizz pubbliku li jaffettwaw
operazzjonijiet tat-trasport li ma jaqghux taht dan ir-Regola-
ment.

L-Artikolu 20

Dan ir- Regolament ghandu jidhol fis-sehh fl-1 ta' Lulju 1969.

Dan ir- Regolament ghandu jorbot fl-intier tieghu u japplika direttament fl-Istati Membri
kollha.

Maghmul fil-Lussemburgu, fis-26 ta' Gunju 1969.

Ghall-Kunsill

Il-President
G. THORN

